
Este grupo de Goberno quere mostrar a súa gratitude a todos/as os/as participantes nas actividades programadas neste mes de xullo. A todos/as os nenos/as que formastes parte do campamento de verán 2016 e os que disfrutaron da semana cultural e como non ás persoas que fixeron posible o bo funcionamento de todas estas actividades. Esperamos que fosen do voso agrado e procuraremos mellorar na medida do posible. Tamén nos gustaría, desde o concello, facer un chamamento á veciñanza para comunicarlles que estamos á vosa disposición e abertos a calquera suxestión.

Non podemos deixar de agradecer o labor que está a facer o voluntariado de Boimorto.

Avisos
   * Biblioteca Municipal: Podedes solicitar o préstamo de libros (infantil/xuvenil/novela...) da biblioteca municipal no Concello ou tamén podes solicitar a alta na plataforma de préstamo de libro electrónico para descargar e ler a través dos dispositivos e aplicacións móbiles. 

   * Cursos de inglés básico para particulares e establecementos: Para máis información e interesados/as anotarse antes do día 29 de xullo no Concello, formación con prazas limitadas.

- Curso 1. Formación grupal (aberto a toda a poboación): vocabulario, direccións, números, horas, conversacións básicas, saúdos, pedidos... - Curso 2. Formación individualizada (só para establecementos do Concello): cartelería, menús e outros.
   * Debido a que na nosa zona se están a despregar as redes 4G por parte de moitas das compañías telefónicas pódense producir interferencias coa recepción do sinal da Televisión. No caso de que nestes últimos días detectara problemas coa recepción do sinal de TV pode poñerse en contacto co teléfono 900 833 999 onde lle comentarán os trámites a realizar para que lle veñan solucinar este problema.

Deportes
   * Piscina: Aberta ata o 11 de setembro en horario 12:00h a 20:00h. Durante os meses de Xullo e Agosto realizaranse diversas actividades que se relacionan máis abaixo. Para inscribirse poderán facelo na propia piscina falando cos Socorristas. As actividades comezarán o luns 4 de xullo.

· Aprende a nadar 1: Destinado a nenos/as que non saben nadar. Horario: 12:00 - 12:45h Luns a Xoves. Prezo: 8€uros por mes

· Aprende a nadar 2: Destinado a nenos/as que xa saben aguantarse sen material auxiliar (manguitos, churros…). Horario: 12:45 - 13:30h Luns a Xoves. Prezo: 8€uros por mes

· Escola de Natación Adultos: Dirixido para persoas a partir de 18 anos. Horario: 13:30 - 14:15 Luns a Xoves. Prezo: 15€uros por mes

· Aquagym: Dirixido a persoas a partir de 16 anos. É unha actividade que consiste en exercicios físicos a piscina orientados a favorecer a corrección postural, circulación sanguínea, relaxación e mellorar a condición física xeral. Recomendable para calquera persoa xa que é unha modalidade divertida e sinxela de facer deporte, diminuíndo o impacto nas articulacións. Horario: luns e mércores de 14:45 - 15:30. Prezo: gratuíto+ acceso á piscina con carné actividades municipais, de non contar con carné deberá aboar 1€/diario para uso da piscina.   
  * Ecoparque de Marín e praia: Pola maña visitaremos o Ecoparque de Marín onde percorreremos o Circuíto arbóreo (4 circuítos en altura con máis de 70 xogos. Tirolinas, Rocódromo, lianas, pontes de mono,…). Unha vez rematada esta actividade desprazarémonos ata a praia de Marín onde estaremos toda a tarde ata a hora de regreso. Idade mínima de 15 anos.  30 € por persoa, o xantar e demais avituallamento será por conta de cada participante. A actividade desenvolverase o día 25 de agosto saíndo dende o Campo do Rosario ás 09:30. Anotarse antes do 22 de agosto.
  * X Carreira Pedestre Popular – Concello de Boimorto: Xa temos ás portas unha nova edición da Carreira Pedestre Popular de Boimorto, chegando xa á décima. Este ano desenvolverase na tarde do 3 de setembro, co seguinte horaio: 

* 18:30 h. Infantil e Cadete 
* 19:00 h.
Carreira Absoluta

* 19:45 h. Benxamín e Alevín
* 20:00 h.
Prebenxamín

* 20:15 h. Pitufo
* 21:15 h.  
Entrega de Premios

As inscricións realizaranse a través da web www.championchipnorte.com  A inscrición é gratuíta para os participantes das categorías escolares. Os da Carreira Absoluta deberán aboar 5 €uros os propietarios do CHIP amarelo e 6 €uros os non propietarios. 
Emprego
  * AXUDAS PARA TITULARES DE EXPLOTACIÓNS LEITEIRAS QUE ESTEAN EN DIFICULTADES FINANCEIRAS DERIVADAS DA SÚA ACTIVIDADE

Beneficiarios: titulares de explotacións agrarias de vacún de leite, nalgunha das seguintes situacións:

1. Que teñan cotas vencidas e impagadas dun préstamo concedido para a mellora da súa explotación ou embargos de bens por impagamento do préstamo. Límite 15.000 Euros.

2. Que modificaran as condicións do crédito concedido: refinanciasen a débeda, ampliasen o prazo de pagamento ou ampliasen o período de carencia do capital. Límite 7.500 Euros.

3. Ter débedas con provedores da súa explotación: pasar máis de tres meses desde o seu vencemento ou que as obrigas fosen reclamas xudicialmente. Límite 15.000 Euros.

Prazo de solicitude: un mes contado a partir do día 01/08/2016

Máis información: DOG nº 143 de data 29/07/2016
Festival da la Luz - Cosecha 2016.
* 9, 10 e 11 de setembro. Orros - Andabao. Chegamos á V Edición do Festival de la Luz  e como todos os anos precísase da vosa colaboración como voluntarios para o bo funcionamento do mesmo. Para formar parte deste voluntariado deberedes anotarvos previamente mandando un mail ó: voluntariadofluz16@gmail.com poñendo os vosos datos e un teléfono de contacto.

Para formar parte do voluntariado de limpeza poñerse previamente en contacto con Sylvia chamando ó concello 981 516 020.

Servizo de Normalización
A partir do mes de outubro a técnica de normalización lingüística do concello comezará a dar un curso de galego preparativo para as probas do CELGA. Unha vez rematado o curso habería que presentarse as probas de acreditación da lingua galega (CELGAS). O curso non acredita en ningún caso o certificado de galego. Os interesados/as podedes anotarvos no concello de Boimorto ou chamar ó 981 516 020. Os horarios, temario e días do curso adaptaranse unha vez anotados/as ós interesados/as.

Punto Atención á Infancia
   * Recordamos a todos os interesados que se poden tramitar solicitudes de novo ingreso para o Punto de Atención á infancia namentres haxa prazas vacantes. Estas serán cubertas por orde de entrada no Rexistro Municipal.

